
Түлектер жұмыссыз емес
Білім басқармасы техникалық кәсіптік 

білім беру бөлімінің меңгерушісі Индира 
Ысқақованың айтуынша, бүгінде түлек-
терді жұмыспен қамтумен қатар, жатақха-
налардың материалдық-техникалық база 
жақсарып, гранттар саны артып келеді. 
Бұл «Жас маман» жобасының ықпалы ая-
сында жүзеге асқан. 

– Облыстың техникалық және кәсіптік 
білім беру жүйесінде 55 колледж болса, 
оның 38-і – мемлекеттік. Мамандар 97 
мамандық және 114 біліктілік бойын-
ша дайындалуда. Қазіргі таңда 32 мыңға 
жуық студент білім алуда, оның ішінде 
21,5 мыңы мемлекеттік тапсырыс бойын-
ша. «Баршаға арналған тегін техникалық 
кәсіптік білім» жобасын іске асыру жұ-
мысшылар мен орта буын мамандарын 
даярлау мемлекеттік білім беру тапсы-
рысы аясында жалғасуда, – дейді Индира 
Ысқақова.

Жергілікті бюджеттен қаржы бөлініп, 
13 колледж мақсатты оқытумен айналы-
суда. 16 кәсіпорынмен келісімшарт жүр-
гізілгендіктен, түлектердің еңбек нарығы-
на араласуы басқарма тарапынан үнемі 
қадағалауда. 

– Материалдық базаны жақсарту мақ-
сатында көлік, тау-кен өнеркәсібі, азық-
түлік, ауыл шаруашылығы, құрылыс, 

«Жас маман» жастарға жол ашады
Тамыз кеңесінде Президент «Жас маман» жобасын сынға алып,  нақты жұмыстарды қолға алуды тапсырған. Содан 

бері кәсіптік-техникалық білім беретін колледждер тек маман даярлаумен айналыспайды. Түлектерді жұмыспен қамтып, 
дамуын қадағалайды.

Қазіргі таңда облыста колледж түлектерінің жұмысқа орналасу көрсеткіші – 88%. Оның ішінде «Жас маман» жобасы 
аясында мемлекеттік тапсырыстың 60%-ы техникалық мамандықтарға бағытталған. Бұл тізімде металлургия, машина 
жасау, IT, құрылыс, көлік саласы бар. Ескірген кәсіп түрлері қысқарып, орнына жаңа мамандықтар қосылуда. 

Аяулым СОВЕТ,
«Ortalyq Qazaqstan»

жеңіл өнеркәсіп, қызмет көрсету, энер-
гетика салаларына көңіл бөлдік.  «Жас 
маман» жобасына Германия, АҚШ, Шве-
ция, Франция, Италия, Аустрия елдерінде 
шығарылған әлемдік брендтердің замана-
уи қондырғыларымен жабдықталған 14 
колледж енді, –  дейді Индира Ысқақова. 

Шеберлік шыңдау
 практикамен шендескен

Сол 14 колледждің білім сапасы да 
жыл сайын жақсарып келеді. Бұл орай-
да ірі инвесторлар мен оқыту бағдарла-
маларын өзгертуге әзір кәсіпорындар 
лайықты таңдалған. Бұл өз кезегінде 
еңбек нарығын біліктілігі жоғары кадр-
лармен қамтамасыз етуге сеп. Мәселен, 
облыстағы 33 мемлекеттік колледжде 
жұмыспен қамту және мансаптық өсу 
орталықтары құрылған. Дуальды оқыту 
6,4 мыңнан астам адамды қамтитын 42 
колледжде жүргізілуде. 360 кәсіпорынмен 
ынтымақтастық сәтті жолға қойылған. 

Кәсіпорында маманды мақсатты оқы-
ту бойынша келісім белсенді жасалған. 
Биыл келісімшартпен 467 студент білім 
алуда, келесі оқу жылына тағы 300 сту-
дент қабылдау жоспарланған.

– Бүгінгі таңда 6 колледжде 8 жаңа ма-
мандық ашылды. Олар «Цифрлық техно-
логия», «Дене шынықтыру және спорт», 
«Автомобиль көлігіне техникалық қыз-
мет көрсету, жөндеу және пайдалану», 

«Құрылыс және ғимараттар мен құрылы-
старды пайдалану», «Банк ісі және сақтан-
дыру», «Бағдарламалық қамтамасыз ету», 
«Интерьер дизайны», – дейді басқарма 
мамандары.

Қосымша 8 мамандықты ашу жоспар-
ланған. Оның бірі – «SilkRoadsElectronics» 
ЖШС компаниясының ықпалымен Шахта 
технологиялық колледжінде «Полимер 
бұйымдарын өндіру технологиясы» ма-
мандығы бойынша жүргізілмек.

– «Жас маман» аясындағы «Автокөлік-
терге техникалық қызмет көрсету, жөндеу 
және пайдалану» мамандығын студенттер 
3 жыл оқиды. Автокөліктің ақауларын жо-
юды, оған техникалық қызмет көрсетуді 
және диагностикалауды үйренеді. Авто-
мобиль сервисі, өнеркәсіп және ауыл ша-
руашылық кәсіпорындарында тәжірибе 
жинайды. Түлектерге «Борусан Макина 
Казахстан» ЖШС ШК, «Евротехсервис и 
К» ЖШС, «Аавтобус парктері», «Тойота 
орталығы» ЖШС серіктес компанияларға 
жұмысқа орналасуға мүмкіндік  бар, – 
дейді Қарағанды жоғары политехникалық 
колледжі директорының оқу ісі жөніндегі 
орынбасары Мүбарак Хасенов.

Биыл сондай-ақ, «Жас маман» ая-
сында Қарағанды тағамтану және сер-
вис колледжінде шағын наубайхана ашу 
жоспарланған. Жоба студенттерді кәсіпке 
үйретіп, колледждің материалдық-техни-
калық базасын жақсартуға бағытталмақ.

Мұрат Қалқабаев – кескіндемеші, 
мүсінші, сәндік және қолданбалы өнер су-
ретшісі. Қазақстан Республикасының Мә-
дениет қайраткері, Қазақстанның еңбек 
сіңірген қайраткері, Қазақстан Республи-
касы Суретшілер одағының Қарағанды 
облыстық ұйымының Басқарма төрағасы, 
Суретшілер академиясының академи-
гі. 1948 жылы Шымкенттің іргесіндегі 
Леңгір ауданында өмірге келген. Шығар-
машылық ғұмырында өнер әлемінде өзін-
дік өрнек салған дегдар дарын. 

Қарағанды бойтұмарларының біріне 
айналған «Қобыз» мүсінінің өзі Мұрат 
Қалқабаевтың қандай деңгейдегі мүсінші 
екенін жеткізіп тұрғандай. Сол мүсінге 
қарап тұрсаңыз, мың жылдықтарға сапар-

Құс қанатындай егіз үндестік

Қазақстанның еңбек сіңірген қайрат-
кері Есжан Әміров – 100-ге жуық әннің 
авторы. Әндері қазақ радиосының алтын 
қорында сақталған. Халқының құрметі-
не бөленген Нұрлан Өнербаев, Гүлмира 
Сарина, Досымжан Таңатаров сынды ән-
шілер композитор Есжанның туындыла-
рын өз репертуарына алған. 

2022 жылы «Өзіммен сырласу» деп 
аталған ән кеші өтті. Есті әндерге шөл-
деген халық Қарағандыдағы Кеншілер 
мәдениет сарайына сыймаған еді. Сол 
кеште атақ, даңққа құмартпаған, көл-
көсір мақтауды, дабыраны жақтырмайтын 
байсалды талант иесіне деген халықтың 
ықыласы байқалған. Сазгер тыңдарманын 
емес, тыңдарман сазгерін іздейді. Сонда 
сөз алған Қазақстанның еңбек сіңірген 
әртісі Нұрлан Өнербаев «Есжанның ән-
дері тапсырмамен жазылмайды. Науқанға 
да ілеспейтін арлы сазгерлердің қатарын-
да. Әндерінен жүрегінің үні естіледі» деп 
еді. 

«Елге өзіңнен ертерек жетті өлеңің...». 
Бұл ақын Жарасқан Әб ді раштың «Кен-
же бала» деген өлеңінен алынған тіркес. 
Қарашаңырақтан бала кезінде кеткен 
ақынның өлеңді тұғыр еткен даңқы туған  
өлкесіне өзінен бұрын жетті. Бұл – шын 
таланттардың ғана маңдайына жазылатын 
тағдыр тармағы болса керек. Сыйлық пен 
атақтан халқының ықыласы бұрын жет-
кен таланттар бар ел арасында. Солардың 
бірі осы – Есжан Әміров. 

Есжан Әміров  1960 жылы  Жамбыл  
облысы, Байзақ  ауданында өмір есігін 
ашқан. 1983 жылы Қызылорда  мемле-
кеттік педагогикалық  институтын  «Му-
зыкалық білім» мамандығы  және  Қа зақ  
мемлекеттік  Заң  Академиясын «Құ қық-
тану» мамандығы  бойынша  бітірген. 

Қала – сәулетші қиялының макеті, суретші мен мүсіншінің көрмесі іспет-
тес. Шаһардағы әр мүсін, әр мурал бір алып картинаның штрихтары секілді.   
Соларға сүйсінген көздер, толқыған жүректер әрқайсына жан бітіреді. Туын-
дылар тіл қатады. 90 жыл бойы қаншама тағдырды құшағында аялаған Қа-
рағандының ажарына ажар қосқан сондай талант иесінің бірі – Мұрат Қалқа-
баев. Қаладағы К.Станиславский атындағы драма театрдың алдында тұрған 
«Қобыз» мүсінінің, қаза болған кеншілерге арналған ескерткіштің авторы. 
Екеуі де Қарағандының бойтұмарына айналған. 

Ерік НАРЫН,
«Ortalyq Qazaqstan»

лайсыз. Сапарда әуен арқылы тылсыммен 
тілдескен жүрегі ояу сәулелі жұртпен 
жүздесесіз. Әулиетаудың басында «қо-
бызбен» күй кешесіз. Жан-жағын жау 
қаумалаған батыр халықтың зарын, да-
налығын қобыздың үнінен естисіз. «Қо-
быз» – жаһанданудың көшіне ілескен 
қазақ халқының өткенінен осылайша сыр 
шертеді. «Қобыз» – адамзатқа өркениет 
таратқан байтақ даланың үні, Қорқыттың 
сөзі, рух жаңғырған кеудесі. 

«Қобыз» мүсіні 2003 жылы қоладан 
жасалған. Мүсін орнатылған сұр тас Арқа 
даласындағы шатқалдардан алынған пе-
троглифтермен көркемделген. Бір ғана 
мүсінге қазақтың бүкіл тарихы сыйып 
кеткендей. Мұрат Қалқабаев бұл туынды-
ны В.Троценкомен бірге жасаған екен.

К.Станиславский атындағы драма те-
атрға келгендердің барлығы дерлік осы 

«Қобыз» мүсінімен суретке түспей кет-
пейді. «Қобыз» мүсіні К.Станиславский 
атындағы драма театрдың алдында жеке 
дара ғұмыр кешуде. 

Ал, Қарағандының орталық саябағын-
дағы қаза тапқан кеншілерге арналған 
ескерткіш 2006 жылы қойылды. Бұл туын-
дыны жасау үшін сәулетшілер мен сурет-
шілердің, мүсіншілердің тобы жұмыс 
істеген екен. Бірақ, негізгі идея Мұрат 
Қалқабаевқа тиесілі. Қола моналитінен 
жасалған мүсінге назар аударсаңыз, ті-
зесіне кенші каскасын киген баланы 
отырғызған әйелді көресіз. Әкеге елікте-
ген, соны үлгі тұтқан жас өмір. Екеуінің 
жүзінен қайғыны аңдайсыз. Тастан қатты 
қола монолиттен жер астынан шықпаған 
аяулы жарға, асқар тау әкеге деген ыстық 
сағыныш еседі. Қаралы отырыс. Мүсін-
шінің қолымен жазылған жоқтау жыры. 
Көзбен ғана емес, кеудеңіздегі жүрекпен 
қарасаңыз, баланың көзінен жарқын бо-
лашаққа деген үміт қылаң береді. Сол 
жағында қара жердің құшағына сүңгіген 
кеншінің бет-әлпетін ғана көресіз. Өмірге 
деген қимастық. 

Әр өнер туындысы – жеке бір ғұ-
мыр. Қиялда жаратылып, мына жарық 
жалғанға ішкі талғамнан, тікенек ойлар-
дан сытылып шыққан туынды жеке өмір 
бастайды. 90 жыл ғұмыр кешкен аяулы 
Қарағандымен біре Мұрат Қалқабаевтың 
да көркем әлемі жасап келеді.

● БӘРЕКЕЛДІ!
Композиторлар
одағына
қабылданды

Талғамы биік қазақтың тыңдар-
манына «Сарыарқа», «Қарағанды 
вальсі» әндерімен танылған компо-
зитор Есжан Әміров Қазақстан Ком-
позиторлар одағына қабылданды. 

Ерік НАРЫН,
«Ortalyq Qazaqstan»

Сурет ашық дереккөзден

WorldSkills: жұмысшы
 мамандығы – сұраныста  

Колледж студенттерін дамыту мақ-
сатында облыста WorldSkills халықара-
лық шеберлік чемпионатына дайындық 
белсенді жүреді. Сондай-ақ, жыл сайын 
жұмысшы мамандықтарының фестивалі 
өтеді. Жастар фестивальде жобаларын 
таныстырады. Белсенділері чемпионатқа 
барады. Саранда Жастар ресурстық ор-
талығы ұйымдастырған фестивальге Қа-
рағанды теміржол колледжі де қатысты. 
Студенттерді тоғыз мамандық бойынша 
оқытатын білім ордасы «Жас маман» 
жобасы бойынша қажетті жабдықтармен 
қамтылған. 

– Студенттерді теміржол саласының 
барлық мамандықтары бойынша оқыта-
мыз. Жергілікті оқушыларды колледж 
мамандықтарымен таныстыру үшін фе-
стивальдерге барамыз. Оқу орнын өз көз-
дерімен көріп, күнделікті өмірге ену үшін 
виртуалды шындық көзілдірігін апардық, 
– дейді Қарағанды теміржол колледжінің 
оқытушысы Индира Төлеуханова. 

Сондай-ақ, Қарағанды техника-құ-
рылыс колледжінің шебері Әсемнұр Әділ-
хан өз қолымен жасалған сәндік-қолдан-
балы өнер туындыларын ұсынған. 

– Фестивальге суреттер, зергерлік 
бұйымдар, тұмарлар, білезіктер, сырғалар 
ұсындым. Бәрі қазір сұранысқа ие, өйт-
кені, қолмен жасалған бұйымдар өзін қол-
данған адамды басқадан ерекшелендіріп 
тұрады. Қолөнерді үйрену арқылы жақсы 
ақша табуға болады, – дейді оқытушы. 

«Жас маман» жобасының арқасында 
өңірдегі колледждер әлемдік деңгейдегі 
соңғы үлгідегі құрал-жабдықтарға ие бо-
лып, студенттер кәсіби деңгейін көтерген. 
Фестивальге белсенді қатысқандар чем-
пионатқа да жолдама алды. Естеріңізде 
болса, «WorldSkills Kazakhstan-2022» ре-
спубликалық чемпионатында Қарағанды 
облысы бірінші орынды иеленген бола-
тын. 

2023 жылы   облыс қоржыны екі «кү-
міс» және екі «қола» медальмен толықты. 
«Веб-технологиялар» бойынша Қараған-
ды   жоғары политехникалық колледжінің 
студенті Дарын Ақышев күміске қол жет-
кізген. Қазіргі таңда Дарын веб-сайт жа-
саумен айналысады.

Бүгінде облыстың білім беру бағдарла-
маларына 50-ден астам WorldSkills стан-
дарттары енгізілді. Колледждердің 60%-ы 
жаңа бағалау жүйесі демо емтихандарды 
енгізуде. 28 техникалық-технологиялық 
колледждің 17-сі демонстрациялық емти-
хан түрінде біліктілік емтихандарын өт-
кізіп үлгерді.

Суреттер WorldSkills Kazakhstan 
сайтынан

● ОБЛЫС ӘКІМІНІҢ ЕСЕБІ ҚАРСАҢЫНДА

Жергілікті атқарушы органдардың ха-
лықпен өзара іс-қимылының бірыңғай 
алаңына айналған «Senim109» бірыңғай 
үйлестіру орталығы» қызметі жұмысын 
жалғастырып келеді. Қызмет барысында 
барлығы 750 мыңнан астам өтініш келіп 
түссе, 2023 жылы 138 мыңнан астам өтініш 
түскен. Өтініштердің шамамен 80 пайы-
зын операторлар жедел түрде шешкен, ал 
қалғандары мемлекеттік мекемелер мен 
коммуналдық қызметтерге жолданған. 

2023 жылдың мамыр айында Қараған-
ды қаласы тұрғындарының өтініштеріне 
жедел ден қою мақсатында мониторингтік 
топ құрылды. 

Мониторингтік топтың мамандары 
жұмыстардың нақты орындалуын тіркеу 
мақсатында ғана шықпайды. Аталмыш 
топ жұмыстардың орындалуын одан әрі 
бақылау үшін әрі әлеуметтік желілердегі 
«Senim109» аккаунттарында осындай де-
ректерді жариялау мақсатында тұрғындар 
жүгінген жерге барады.

Жергілікті атқарушы органның бер-
ген жауабына сәйкес мониторингтік топ 
құрылған сәтінен бастап, мәселе туындаған 
жерге 197 мәрте шығып, жұмыс жүргізген.

Азаматтардың қауіпсіздігін қамтамасыз 
етудегі маңызды жобалардың бірі – «Қа-
уіпсіз қала» іске асырылу үстінде. Жоба 
аясында Қарағанды, Теміртау, Саран қала-
ларында және Осакаровка кентінде 3 056 
бейнебақылау камерасы орнатылған, сон-

Өркениетті жаңғырту процесі
Цифрландыру – қоғам өмірінің барлық салаларына цифрлық технология-

ларды енгізу есебінен адамзат өркениетін жаңғырту процесі. Қазіргі уақытта 
ол әлеуметтік саланың ажырамас бөлігіне айналды. Бұны өңірімізде қарқын-
ды дамып келе жатқан жобалардың нәтижелері көрсете алады.

дай-ақ, жол ережесінің бұзылуын тіркейтін 
110 кешен іске қосылған. Бұл жобаның мақ-
саты – жолдардағы құқық бұзушылықтар-
дың санын азайту. Облыс жолдарындағы 
жол жүрісі ережелерін бұзу санын азайту 
бойынша оң нәтижелерге сүйене отырып, 
жоба дұрыс бағытта жұмыс істеп жатыр 
деп сеніммен айтуға болады. Осылайша, 
2022 жылмен салыстырғанда жол ереже-
лерін бұзу саны 20 пайызға төмендегені 
анықталды. 

Облыста 2021 жылы Өңірлік геоақпа-
раттық портал ашылды.

Бүгінгі таңда Жылжымайтын мү-
лік     тің бірыңғай мемлекеттік кадастры-
мен, «Мемқалакадастры» РМК инфра-
құ   ры лымдық деректерінің бірыңғай 
гео  порталымен және «электрондық үкі-
мет» пор талымен ықпалдастыру жұмы-
стары аяқ талды. ГАЖ қабаттарын толтыру 
100% аяқталды. 

Электрондық үкімет порталында 
облыс тың 8 қаласы үшін онлайн форматта 
жер учаскесіне құқықтарды сатып алуға 
электрондық өтініш беру процестері іске 
асырылды.

Табиғи монополиялар субъектілері 
қыз меттерінің ашықтығын жеңілдету және 
қамтамасыз ету мақсатында 2023 жылғы 
23 қаңтарда тұрғындарға монополистер 
мен коммуналдық кәсіпорындардың қы-
зметтерін қашықтықтан алуға мүмкіндік 
беретін «Iqala» жобасы іске қосылды. Бү-

гінгі күні қала тұрғындары үшін қызмет-
терді ұсынуға шарттар жасасу және электр 
энергиясын, жылуды, газды тұтынушы-
лар үшін техникалық шарттарды онлайн 
форматта ресімдеу бойынша «Қарағанды 
Жарық» ЖШС, «ҚарағандыЖылуСбыт» 
ЖШС, «Теплотранзит Қарағанды» ЖШС, 
«ҚарағандыЭнергияСаласы» ЖШС, «Қа-
рағанды Су» ЖШС, «ҚазТрансГаз Аймақ» 
АҚ, «Қазақтелеком» АҚ сынды 7 ірі моно-
полистің 59 қызметіне қол жеткізу мүмкін-
дігі туындады.

2021 жылдың соңында іске қосылған 
«Терриконды алқап» өңірлік IT-хабы да-
рынды жастар мен мамандар үшін IT және 
Digital саласының даму нүктесіне айналды. 
IT-қоғамдастық өкілдері үшін 8 мыңнан 

астам адам қатысқан 300-ден астам іс-шара 
өткізілді. 

IT&Digital-индустриясының өсуін 
біз салада қол жеткізген жетістік өлшемі 
ретінде қарастырамыз. Мысалға алсақ, 
бизнес-бағдарламадан өткен стартап-жо-
балардың саны 700-ден асады. Өткізіл-
ген іс-шаралардың арқасында облыстың 
IT&Digital-компаниясында 500-ге жуық 
адам жұмысқа орналасты.

Хаб базасында IT-кластер құру мақ-
сатында Astana Hub «Tech Orda» IT-стар-
таптарының халықаралық технопаркінің 
бағдарламалау мектептерін қаржылық қол-
дау бағдарламасына қатысатын «Ter ricon 
school» бағдарламалаудың заманауи  мек-
тебі іске қосылды.

Оқыту ең танымал және келешегі бар 
бағдарламалау тілдері бойынша жүр -
гізіледі. Оқытудан барлығы 100-ден астам 
оқушы өтті. Оның  ішінде 18 оқушы 
TechOrda бағдарламасы бойынша оқыды. 
Биыл аталмыш бағдарлама бойынша 58 
квота бөлінді, бұл өткен жылмен салысты-
рғанда 40 квотаға артық. Сондай-ақ, 200 
оқушы үшін ақылы курс тар өткізу жоспар-
ланып отыр.

Киберспортты дамыту шеңберінде 2023 
жылғы желтоқсанда CS2 (Counter-Strike) 
және FС 24 (FIFA)  «ALAMAN 2023: 
Qarağandy» бойынша Серік Сәпиев атын-
дағы бокс орталығында жалпы жүлде қоры-
на 1 500 000 теңге тігіліп, «Қазақтелеком» 
АҚ және «Терриконды алқап» IT-Хабының 
қолдауымен ұйымдастырылған Қарағанды 
облысының Екінші өңірлік киберспорт тур-
нирі өтті. Жалпы алғанда, «Counter-Strike 
2» финалына шығу үшін 68 команда, ал 
киберфутболдан 168 адам жүлдеге таласты.

Электрондық мемлекеттік қызметтер 
біздің өңірдің тұрғындары арасында үлкен 
сұранысқа ие. Өткен жылдың қорытынды-
ларына қарағанда, барлығы 16 миллионнан 

астам мемлекеттік қызмет көрсетілген. Бұл 
ретте қағаз жүзінде көрсетілетін мемлекет-
тік қызметтер санының азайғаны байқала-
ды.  

Бүгінгі таңдағы жағдай бойынша қыз-
меттердің 94,5 пайызына онлайн режимін-
де қол жеткізуге болады. Қызмет түрлерін 
egov.kz қосымшасы, Telegram-бот немесе 
мобильді қосымша арқылы алуға болады.

Облыста «Open akimat» жобасы іске 
қосылды. Жобада мемлекеттік қызметтер 
цифрлық технологияларды қолдана оты-
рып, халыққа бірыңғай терезе қағидаты 
бойынша ашық кедергісіз кеңістіктерде 
ұсынылады. Жыл бойы 47 мыңнан астам 
қызмет алушы жүгінген.

Өткен жылы облыстың 6 ауылдық елді 
мекенінде байланыс желілері жаңғыртыл-
ды. Бұған дейін Абай ауданының Қоян-
ды, Қойбас, Ақтоғай ауданының Қарасу, 
Қарқаралы ауданының Қаракөл, Аппаз 
ауылдарындағы ұялы байланыс сапасы 
сын көтермесе, Бұқар жырау ауданының 
Төрткөл ауылында ұялы байланыс мүлдем 
болмаған. Енді аталған елдімекендердің 
тұрғындары кең жолақты төртінші буын 
интернетіне қол жеткізе алады. 

Сондай-ақ, Нұра ауданының 5 елдіме-
кені (Тікенекті, Баршын, Талдысай, Жанбө-
бек және Құланөтпес ауылдары) деректерді 
радиорелелік жолмен беру әдісі бойынша 
үй интернетіне қосылған.  

5G желісін дамыту аясында Қарағанды 
қаласында 11 базалық станция орнатылған. 
Бүгінгі таңда қала тұрғындарының кең жо-
лақты 5-ші буын мобильді интернетіне қол 
жеткізуге мүмкіндіктері бар. Биыл тағы 5G 
желісінің 45 базалық станциясын орнату 
жоспарланып отыр.

Константин ИЛЬНИЦКИЙ,
облыстық ақпараттандыру, 

мемлекеттік қызметтер көрсету және 
архивтер басқармасының басшысы 

Басқарудың негізгі функцияларына 
тоқталар болсақ, объектілер құрылысының 
сапасына мемлекеттік сәулет-құрылыс 
бақылауын және қадағалауын жүзеге асы-
ру, осы нысандарда сәулет-қала құрылысы 
тәртібін бұзушыларға әкімшілік ықпал ету 
шараларын қолдану. Сәулет, қала құрылы-
сы және құрылыс істері жөніндегі уәкілет-
ті орган белгілеген тәртіппен салынып 
жатқан (салынуы белгіленген) нысандар 
мен кешендердің мониторингін жүргізу 
де назардан тыс қалмақ емес. Сәулет, қала 
құрылысы және құрылыс қызметі саласын-
да лицензиялауды жүзеге асыру уәкілетті 
мекеменің негізгі міндетіне кіреді. Сәулет, 
қала құрылысы және құрылыс қызметі са-
ласындағы инжинирингтік көрсетілетін 
қызметтер, сәулет, қала құрылысы және 
құрылыс саласындағы жобаларды басқа-
ру жөніндегі ұйымдарды аккредиттеу де 
біздің құзырымыздағы амалдар легі.

Басқарма өткен жылдың 12 айын-
да құрылыс-монтаждау жұмыстары өн-
дірісінің басталғаны туралы 1227 хабар-
лама қабылдады. Бұл 2022 жылдың ұқсас 
кезеңімен салыстырғанда 8 пайызға аз  
(1328 хабарлама). 598 хабарламаны қабыл-
даудан бас тартты. Бұл 2022 жылдың ұқсас 
кезеңімен салыстырғанда 45 пайызға аз 
(1086 хабарлама).

Салалық басқармаға 2023 жылдың 12 
айында объектілерді пайдалануға қабыл-
даудың 1898 актісін салыстырып, тексеру-
ге өтініш қабылданған.  810-на  салысты-
рып тексеру амалы жүргізілді. 1088-нен 
бас тартылды. Бұл 2022 жылдың ұқсас 
кезеңімен салыстырғанда 22 пайызға аз. 
Мәселен, 2270 акт, 683 бойынша салысты-
рып тексеру жүргізілді, 1587-нен  бас тар-
тылды. 

2023 жылдың 12 айында басқарма 48 
бақылау-қадағалау іс-шараларын өткізді. 
Өткен жылы  заңнаманы өрескел бұзғаны 
үшін 300 әкімшілік іс қозғалды. Нақтырақ 
тоқталайық. Мемлекеттік нормативтерді 
бұзу – 20 іс (14 037 000 теңге, 312-бап). 
Белгіленген тәртіппен бекітілген жобалау 
құжаттамасынсыз нысандар – 19 іс (14 352 
000 теңге, 314-бап). Атқарушылық техни-
калық құжаттаманы ресімдеу қағидаларын 
бұзу – 4 іс (345 000 теңге, 315-бап). Жо-
балау сметалық құжатынсыз және сарапта-
масыз – 76 іс (27 475 800 теңге, 316-бап). 
Авторлық және техникалық қадағалауды 
бұзу – 15 іс (6 713 700 теңге, 317-бап). Ин-
жинирингтік қызметтерді бұзу – 7 іс (7 762 
500 теңге, 317-1-бап).  Объектілерді қа-
былдау тәртібін бұзу – 7 іс (1 259 250 тең-
ге, 318-бап). Жерсіз заңсыз құрылыс – 4 іс 
(294 975 теңге, 319-бап). Үлестік құрылыс: 
22 іс (18 388 500 теңге, 320-бап). Авторлық 
және техникалық қадағалаусыз – 95  іс (25 
806 000 теңге, 321-бап). Пәтерлерді заң-
сыз қайта жоспарлау – 2 іс (207 000 теңге, 
322-бап). Заңсыз пайдалану – 5  іс (279 450 
теңге, 323-бап). Нұсқамаларды орындамау 

Сан емес, 
сапа маңызды

Салалық басқарма сәулет-құрылыс қызметі саласындағы бақылау-қадаға-
лау органы және қызмет көрсетуші болып табылады. Құзырлы мекеменің не-
гізгі мақсаты – облыс аумағында сәулет, қала құрылысы, құрылыс саласын-
дағы мемлекеттік саясатты іске асыру. 

бағытында – 1 іс (1 531 500 теңге,  462-
бап). Ескертусіз құрылыс –  22 іс (1 490 400 
теңге, 463-бап). 

Қозғалған әкімшілік істер бойынша 
119 943 075 теңге сомасына айыппұл са-
лынды. Оның ішінде басқарма 68 682 600 
теңге салды. Өндіріп алу 62 848 650 теңге 
немесе 92% құрайды. Қалған 8% бойынша 
айыппұлды ерікті төлеу мерзімі әлі келген 
жоқ немесе ЖСО-ға жіберілді. Сот 51 260 
475 теңге айыппұл салды.

2023 жылдың 12 айында 972  мемле-
кеттік қызмет көрсетілді. Сәулет, қала 
құрылысы және құрылыс қызметі саласын-
да лицензиялау бойынша 667 мемлекеттік 
қызмет. Бұл 2022 жылдың ұқсас кезеңімен 
салыстырғанда 11%-ға аз (603 мемқызмет). 
Сараптамалық жұмыстарды жүзеге асыра-
тын сарапшыларды аттестаттау бойынша  
301 мемлекеттік қызмет көрсетілді. Бұл 
2022 жылдың ұқсас кезеңімен салыстыр-
ғанда 12%-ға артық (269 мемқызмет). Ұй-
ымды аккредиттеу және жобаларды басқа-
ру бойынша 4 аккредиттеу туралы куәлік 
берілді. Бұл 2022 жылдың ұқсас кезеңімен 
салыстырғанда 60%-ға аз (10 мемқызмет).

Әр апта сайын азаматтарды  жеке қа-
былдау жүзеге асырылады. Онлайн-ре-
жимде әлеуметтік желілер арқылы азамат-
тарды толғандыратын сұрақтарға жауаптар 
беріледі. +7 /7212/ 43-22-43 сенім телефо-
ны, хаттар мен өтініштерге арналған жәшік 
жұмыс істейді.

Басқарма қызметкерлерінің өтініш бе-
рушілермен байланысын, барынша азайту 
үшін лицензиялау бойынша мемлекеттік 
қызмет, құрылыс жұмыстарының басталға-
ны туралы хабарламаларды қабылдау, 
аяқталған объектілерді енгізу бойынша 
салыстырып тексеру, өтініш берушілермен 
тікелей байланыссыз ақпараттық базалар 
арқылы ұсынылады. Басқарманың жұмы-
сы турасындағы мәліметті, өзекті ақпарат-
ты, заңнамалық база басқарманың ресми 
сайтынан оқуға болады. 

Сержан АЙМАҚОВ, 
облыстық мемлекеттік сәулет-құрылыс 

бақылауы басқармасының басшысы

Аяқ астынан болған апат түннің жа-
рымында елді алаңдатып-ақ тастады. Әуе-
зов көшесі, 8 а мекенжайында орналасқан 
бұл үй 2014 жылы пайдалануға беріл-
ген. Аталған үй әлі орталықтандырылған 
жылыту қазандығына мүлдем қосылмаған.

Жалпы, үйде 46 адам тұрады екен, жа-
рылыс кезінде 35 адам болған. Жарақат 
алған бес адам үйінді арасынан құтқа-
рылып, үш бала ауруханаға жедел жеткізіл-
ді. Құтқару жұмысына 139 адам, 32 техни-
ка жұмылдырылған.

– Үйінділер тазартылды. Жергілікті 
атқарушы органдар барлық қажетті техни-
каны уақытылы ұсынды, соның арқасын-
да бес адам құтқарылды. Адамдар үйін-
ділердің астында, плиталардың арасында 
қалып қойған. Крандар мен үш экскаватор 
тартылды. Бүгінгі күні Төтенше жағдайлар 
департаменті мен полиция қызметкерлері 
тексеру жүргізіп жатыр. Жарылысқа газ 
баллонының дұрыс жұмыс істемеуі себеп 
болған болжам бар. Газ баллоны суықтан 
жылы бөлмеге кіргізілген. Болған оқиғаға 
кім кінәлі екенін құқық қорғау органда-
ры анықтайды, – дейді облыстық төтен-
ше жағдайлар департаменті бастығының 
орынбасары Аманбек Бейсембаев.

Жоғарыда айта кеткеніміздей, газ 
баллоны жарылған пәтердің ғана емес, 
жалпы үйдің төбесі опырылып, басқа да 
пәтерлердің қабырғалары сөгілген. Қазір 
жергілікті сипаттағы төтенше жағдай 
жарияланды. Апатты үйдің тұрғындары 
туысқандарының үйіне орналастырылды.

– Зардап шеккен отбасыларға көмек 

● ОҚЫС ОҚИҒА

Сабақ болмаған салғырттық
Қаңтардың 29-ынан 30-ына қараған түні ботақаралықтар үшін жайсыз 

болды. 30 қаңтар күні сағат 00:07-де екі қабатты 12 пәтерлі тұрғын үйдің екін-
ші қабатындағы 10-пәтерде газ баллоны жарылды. Жарылыс салдарынан 
бір ғана пәтердің емес, тұтас үйдің ортасы опырылып түсті. Өкінішке қарай, 
оқыс оқиға кезінде екі адам көз жұмды.

көрсетіледі. Пәтер жалдап тұрамыз десе, 
оны да төлеп береміз. Он екі отбасының 
ішінде бір отбасы туысқандарымен тұра-
мыз деп шешті. Қалған отбасылар бас-
паналарға қоныстанып жатыр. Әкімдік 
қызметкерлері мен еріктілер жан-жақты 
көмек көрсетуде. Қазір келтірілген шығын-
ды бағалайтын комиссия құру жұмыста-
ры қолға алынды. Әзірге үйде KazMIRR 
мамандарының көмегімен тексеріс жүріп 
жатыр. Сарапшылар үйді қалпына келтіру 
мүмкін еместігін айтса, жаңа үй салуды ой-
ластырамыз, – дейді Бұқар жырау ауданы-
ның әкімі Абылай Сұлтанғали.

– Облыстағы медициналық мекеме-
лерге зардап шеккен бес адам түсті. Оның 
үшеуі – бала. Екі бала амбулаториялық емге 
шығарылды, бір бала облыстық балалар 
клиникалық ауруханасына жеткізілді. Екі 
ересек науқас Бұқар жырау аудандық ауру-
ханасында стационарлық ем алып жатыр. 
Біреуінің денесін 80 пайыз күйік шалған. 
Жағдайы ауыр. Екіншісінің жағдайы қа-
лыпты, 26 пайыз күйік шалған. Бір бала-

ның жағдайы қалыпқа келіп, палатаға ауы-
стырғалы жатыр. Жарақат алған жандарға 
барлық медициналық көмек көрсетілуде, 
– дейді облыстық денсаулық сақтау басқар-
масының басшысы Бибігүл Төлегенова.

Бүгінгі күні төтенше жағдайдың салда-
рын жою жұмыстары жалғасуда. Аталған 
мәселенің облыс әкімінің тікелей бақыла-
уында екенін де атап өтелік.

Қалай десек те, қауіпсіздік қаперімізде 
болмай тұр. Былтыр тұрмыстық газ бал-
лонының жарылуы бес рет қайталанған. 
Жазатайым оқиғалардың көпшілігі жоға-
рыдағы секілді тұрғын үйде оқыстан орын 
алып жатады. Газ баллоны отқа оранбай 
тұрып, ауа ағынымен жарылған күннің 
өзінде де адамға қаупі аса зор екен.

Төтенше жағдайлар департаментінің 
мамандары қатты ескертеді: газ баллонын 
көлік стансаларында толтыру аса қауіпті! 
Өйткені газ құтысына небәрі 80-85 пайыз 
көлемінде ғана толтырылғаны маңызды. 
Және ондай жерлерде газ жабдығының қа-
уіпсіздігі тексерілмейтіні аян.

Сондықтан сақтанған абзал, ағайын!
Сабақ болмаған салғырттықтың соңы 

осындай өкінішпен аяқталады...

Бұқар жырау ауданы

Санитариялық-эпидемиологиялық 
бақы лау департаментінде хабарлаған-
дай, кешегі күнгі дерек бойынша 6 айдан 
11 айға дейінгі – 4 195, 2 жастан 4 жасқа 
дейінгі – 29 707 бала қызылшаға қарсы 
екпе алған. Сонымен бірге, 7 077 адам то-
лықтыра иммундаудан өтті. Толықтыра им-
мундау шаралары бұрын қызылшаға қарсы 
жоспарлы екпені толығымен алмаған 18 
жасқа толмағандарға қатысты. Аталған жас 
санатына жататындар ауруға бейім болған-
дықтан, қызылшаға қатысты эпидемиоло-

Екпе – қауіптен қорғаныш  
● ДЕНСАУЛЫҚ

Қызылшаға қарсы екпені аймақта 44 068 адам алуы тиіс. Бұл – балалар 
мен бұрын екпе алмаған, ауырмаған ересектер. Медициналық қызметкерлер 
де осы қатарға кіреді. Бүгінгі таңда қызылшаға қарсы жаппай қосымша им-
мундау шараларымен халықтың 60%-ы қамтылды. 

гиялық ахуалды тұрақтандыру мақсатында 
қосымша иммундау шаралары қолға алын-
ды.  6 айлық балаларға қызылша бойынша 
эпидемиологиялық  жағдай тұрақтанғанша 
дейін жүргізілетін болады. 

– 31 қаңтардағы дерек бойынша, осы 
уақытқа дейін облыста 1 063 жағдай зертха-
налық түрде расталды.  Жас жағына келер 
болсақ, инфекция жұқтырғандар арасында 
14 жасқа дейінгі балалар көп. Бұл – жал-
пы ауырғандардың 68%-ы. Оның ішінде, 
жартысынан көбі, 65%-ы –  1-4 жастағы 
балалар. Дүниежүзілік денсаулық сақтау 
ұйымының келтірген дерегі бойынша на-
уқаспен байланыста болған екпе алмаған 
10 адамның тоғызы ауру жұқтырады, – дей-

ді аталған департамент басшысының орын-
басары Гүлжан Байгутанова. 

Жұқпалы аурулармен күресте іске асы-
рылатын медициналық іс-шаралардың 
ішінде вакцинация басты орында. Вакци-
нация бүкіл әлемде инфекциялармен күре-
судің ең тиімді, үнемді және қолжетімді 
құралы ретінде танылды. Кез келген ин-
фекцияға қарсы вакцинация шығындары 
осы ауруды емдеуге кететін шығындардан 
шамамен 10 есе аз. 

Елде вакцинация ауыр түрде, асқыну-
лар мен өлімге алып келетін ауруларға қар-
сы жасалады. Вакцинация аясында  бірін-
ші кезекте балаларды тиісті қорғанышпен 
қамтамасыз ету маңызды.  Сол себепті де 
вакцинациялауға жататын ауыр деген дерт 
тізбесін ел Үкіметі арнайы бекітеді. Елде-
гі Ұлттық профилактикалық егу күнтізбесі 
Дүниежүзілік денсаулық сақтау ұйымының 
ұсынымдарына сәйкес келеді. 

 Жыл сайын елде инфекциялық ауру-
ларға қарсы 5 млн-ға жуық адам екпе ала-
ды. Оның ішінде, 1,3 млн. бала егіледі. 

Қасымхан БҮРКІТҰЛЫ,
«Ortalyq Qazaqstan»

Жансая ОМАРБЕК,
«Ortalyq Qazaqstan»

ТОО «Кредитное товарищество «Бейбарыс» объявляет о про-
даже доли в УК 0,73 % участников КТ.

Участники Кредитного товарищества пользуются преимуще-
ственным перед третьими лицами правом покупки доли или её ча-
сти при её продаже кем-либо из участников. Обращаться по адре-
су:   г. Караганда, ул.Сатыбалдина, д. 29/2, офис №1, тел. 8 7212 
397412, 87003363739

№27

Қарқаралыдағы аяулы отбасылық достарымыз  Несіпхан 
ЖАҚАНҰЛЫ мен Сақып САҒЫНБАЙҚЫЗЫ жетпістің биі-
гіне абыроймен жетіп отыр.

Адамның өмір сүруінің екі мəні бар. Бірі – ұрпақ қалдыру, екін-
шісі – із қалдыру. Баланы өмірге əкеліп, дұрыс тəрбиелеп, елдің ба-
ласы етіп өсіргеннен артық бақыт жоқ ата-ана үшін. Несіпхан мен 
Сақып Жарылқасын, Гаухар, Мадина, Дихан атты балаларына өмір 
шуағын сыйлап, бойларына адамгершілік құндылық дарытып, ай-
тулы азамат етіп өсірді. Сол балалары бүгінде ел игілігі үшін еңбек 
етіп, көпшіліктің сый-құрметіне бөленуде. Бақыт та, рухани бай-
лық та осы шығар. Із қалдыру үшін үлкен жүрек, кең пейіл мен 
асқан ақыл керек. Жеке бастың емес, ұлттың ұпайын түгендеген 
адам ғана ел жүрегінен орын алады. Нескең мен Сақаң осындай 
жандар. Кіндік қаны тамған Қарқаралы өңірінің өсіп-өркендеуіне 
өлшеусіз үлестерін қосты. 

Несіпхан Қарқаралы аудандық тұтынушылар қоғамының бас-
шылық құрамында болып, аудан еңбекшілерінің өміріне, тіршілігі-
не керек жабдықтармен қамтамасыз етуге елеулі үлес косса, Сақып 
Қарағанды облыстық санитарлық-эпидемиологиялық сараптама 
орталығының Қарқаралы ауданындағы филиалын абыроймен 
басқарды. Еңбектері де лайықты бағаланды. Несіпхан ҚР Құрмет-
ті азаматы төсбелгісімен, Сақып Денсаулық министрінің Құрмет 
грамотасымен марапатталды. Міне, мерейтой иелерінің ізгілікті ізі 
осындай.

Қарқаралының  қасиетті топырағынан болар, екеуі өнерді де 
өмірлеріне серік етті. Несіпхан Қарқаралы аудандық «Салтанат» 
халықтық əн-би ансамблінің күйшісі ретінде қазақ өнерін Фран-
ция, Германия, Ресей сияқты шет елдерге барып насихаттауға үл-
кен үлесін қосты. 

Нескең мен Сақаң бүгінде қатарынан қалған жоқ. Қарқаралы 
халықтық ардагерлер хор ұжымының белсенді мүшелері. 

Мейірім, əділет, адал еңбек, тату достық – адамды бұл өмір-
де адастырмайтын қасиеттер болса, сол адамгершілік қасиеттерді 
бойларына топтастыра білген Нескең мен Сақаң – біз үшін аса құр-
метті жандар. Бұл кісілер – елінің тірегі, туғандарының байлығы.

Аяулы достарымызға берекелі де ұзақ ғұмыр тілеп, балалары-
ның, немере-шөберелерінің қызығын қызықтаңыздар дегіміз ке-
леді.

Достарың Ерғазы-Шолпан
№46№46

Ауруларға оң нəтиже көрсеткен жану-
арлар қолданыстағы ережелердің талап-
тарына сəйкес санитарлық союға тапсы-
рылды, иелеріне жалпы сомасы 72,8 млн. 
теңгеге өтемақы төленді.

Аталған кезеңде облыс аумағында 
аса қауіпті аурулардың 9 түрі (сібір жа-
расы, қарасан, құтыру, вирустық диарея, 
инфекциялық ринотрахеит, туберкулез, 
бруцеллез, құстардың ньюкаслы, тубер-
кулез) бойынша 22 қолайсыз ошақ тіркел-
ген. Одан əрі таралуына жол бермеу үшін 
карантиндік/шектеу шаралары уақытылы 
енгізілді. Бүгінгі таңда 17 ошақ сауықты-
рылды, 5 ошақта тиісті іс-шаралар жалға-
суда.

Естеріңізде болса, былтыр Абай ау-
данының Топар кентінде тіркелген сібір 
жарасы адамға да жұғып, көз жұмған 
еді. Ветеринарлық тексеруден өтпеген 
бұқашықты сойған болатын. Осы рет-
те ауыл шаруашылығы жануарлары 
иелерінің назарын талаптарды сақта-
мау эпизоотиялық тұрақтылықтың на-
шарлауына ғана емес, сонымен қатар, 
Əкімшілік құқық бұзушылық туралы ко-
декстің 406-бабына сəйкес əкімшілік жау-

● ОБЛЫС ӘКІМІНІҢ ЕСЕБІ ҚАРСАҢЫНДА

«Ветеринария адамзатты емдейді»
Былтыр бюджеттен өңір аумағында ветеринариялық-санитариялық қа-

уіпсіздікті қамтамасыз ету жөніндегі жұмыстарды ұйымдастыруға 1,5 милли-
ард теңге көлемінде қаражат бөлінді. Есепті кезеңге арналған ветеринариялық 
іс-шаралар толығымен орындалды. Ауыл шаруашылығы жануарларының 12 
жəне түрлі аса қауіпті ауруларына (сібір жарасы, аусыл, оба, қарасан, жоға-
ры патогенді құс тұмауы, ринопневмония, жылқы сақауы, сальмонеллез, но-
дулярлы дерматит, шешек) қарсы 5,5 млн. вакцинация жүргізілді, зертханаға 
1,4 млн. биологиялық сынама (қан, патологиялық материал) жеткізілді жəне 
зерттелді.

аптылыққа əкеп соқтыратынына аударғым 
келеді.

Эпизоотияға қарсы ауруларға егілген 
мал басын уақытылы есепке алу жəне ал-
дын алу үшін ауыл шаруашылығы жану-
арларын бірдейлендіру қажет. Бұл мақсат-
тарға 2023 жылы 162 млн. теңге бөлінді.

Жалпы, облыс бойынша 663,9 мың бас 
ауыл шаруашылығы жануарлары (ІҚМ – 
198,1 мың, ұсақ мал – 305,9 мың, жылқы 
– 60,2 мың, шошқа – 99,1 мың, түйе – 344 
бас) сəйкестендіріліп, дерекқорға енгізіл-
ді. Аудандар мен қалалар сəйкестендіруді 
жүргізу үшін қажетті атрибуттармен то-
лық қамтамасыз етілді.

Мал қорымдарына тоқталатын бол-
сақ, Қарағанды облысының аумағында 
эпизоотиядан өлген немесе алдын алу 
тəртібімен алынған ауыл шаруашылығы 
жəне үй жануарларының өлекселерін 
ұзақ уақытқа көмуге арналған 105 орын 
жұмыс істейді. Бұл 42 – типтік, 63 – қа-
рапайым. Қосымша 18 инсинератор (өлек-
селерді жағатын пештер) бар, олардың 4-і 
– жылжымалы.

Мал қорымдарын ұстауға көзделген 
42,6 млн. теңге ағымдағы жөндеуге бағыт-

талды. Осы бағдарлама аясында 8 типтік 
нысанға жөндеу жүргізілді (Шет ауда-
ны – 2, Бұқар жырау ауданы – 1, Ақтоғай 
ауданы – 3, Қарқаралы ауданы – 1, Прио-
зерск қаласы – 1). Шет ауданында 7 жəне 
Абай ауданында 1 мал қорымын салуға 
жобалық-сметалық құжаттама əзірленді. 
Есепті кезеңде Бұқар жырау ауданы Бо-
тақара кентінде ветеринариялық пункт 
салынып, пайдалануға берілді.

Ветеринариялық станцияларды мате-
риалдық-техникалық қамтамасыз ету ба-
засын жаңарту мақсатында: 1 «КамАЗ», 
1 «Нефаз 8560-0» тіркемесі, 1 «УАЗ» ав-
токөлігі, 1 рефрижератор-фургон, жаппай 
егуге арналған 273 аспап (Шилов аппара-
ты), 17 Дьюар ыдысы, 136 Чип оқу ска-
нері жəне дезинфекциялау жүргізуге ар-
налған бүріккіштері бар 13 рюкзак сатып 
алынды.

Бұдан басқа, басқарманың құзыреті-

не мемлекеттік қызметтер көрсету кіреді. 
Өткен жылы барлығы 48 579 қызмет 
көрсетілді, оның 40 398-і ветеринария-
лық анықтама беру, 8 181-і ветеринария-
лық паспорт беру бойынша. Бекітілген 
жоспарға сəйкес мемлекеттік қызмет көр-
сету сапасын арттыру жəне қамтамасыз 
ету мақсатында барлық аудандық жəне 
қалалық ветеринариялық станциялар ішкі 
бақылаумен қамтылды.

Жануарларды аулау, уақытша ұстау 
жəне жансыздандыруға қатысты. Қаңғы-
бас жануарлардың санын реттеуге облыс-
тық бюджеттен 146,7 млн. теңге бөлінді. 

Ағымдағы жылға, ҚР «Жануарларға 
жауапкершілікпен қарау туралы» Заңы 
аясында іс-шараларды жүзеге асыру 
үшін 162,159 млн. теңге бөлініп, олар 
келесі, «Қаңғыбас иттер мен мысықтар-
ды аулау ды жəне жансыздандыруды 
ұйымдастыру» 010, «Қараусыз жəне 
қаңғыбас жануарларды уақытша ұстау» 
032, «Қараусыз жəне қаңғыбас жануар-
ларды бірдейлендіру» 033, «Қаңғыбас 
жануарларды вакцинациялау жəне сте-
рилизациялау» 034, «Иелері халықтың 
əлеуметтік осал топтарына жататын үй 
жануарларын бірдейлендіру» 035 бюд-
жеттік бағдарламалары бойынша бөлін-
ді. 

Қолданыстағы ережелерге сəйкес үй 
жануарларын есепке алу жұмыстары жүр-
гізілуде. Осыған байланысты, жануарлар-
ды қорғау ұйымдарының басшыларына, 
сондай-ақ ветеринария саласында емдеу -
-профилактикалық кəсіпкерлік қызметті 
жүзеге асыратын субъектілерге, есепке 
алудың «TANBA» ақпараттық жүйесі пай-

далануға берілді. 
«Биологиялық қауіпсіздік туралы» 

Заңына патогендік биологиялық агенттер-
мен жұмыс істегені үшін қосымша ақы 
белгілеу жөніндегі заңға тəуелді актілерге 
сəйкес облыстың ветеринариялық маман-
дарына республикалық бюджет қаража-
ты есебінен жалақысы 35%-ға өсті жəне 
екі лауазымдық жалақы мөлшерінде са-
уықтыру үшін жəрдемақы белгіленді.

Бүгінгі таңда жалақыны көтеру бойын-
ша қабылданған бірқатар шараларға қара-
мастан, білікті мамандардың тапшылығы 
мəселесі бар: қажеттілік 66 бірлікті құрай-
ды, оның ішінде жоғары білімді 41 маман. 
Бұл қызметтің сапасы мен тиімділігіне 
əсер етпей қоймайтыны анық. 

Мемлекет Басшысы Қасым-Жомарт 
Тоқаев 2021 жылғы 1 қыркүйектегі «Ха-
лық бірлігі жəне жүйелі реформалар 
– ел өркендеуінің берік негізі» атты Қа-
зақстан халқына Жолдауында, Үкімет-
ке ветеринария саласында орталық пен 
өңірлер арасындағы функциялар мен 
өкілеттіктердің аражігін ажырату бой-
ынша реформа жүргізуді тапсырды. Сон-
дай-ақ, саланы цифрландыру, деректерді 
жинау мен беруді автоматтандыру, кадр-
ларды даярлау жəне жалақыны арттыру 
қажеттілігін атап өтті. 

Уəкілетті органға ветеринариялық 
қызметтер арасындағы функциялардың 
аражігін ажырату бойынша бірқатар ұсы-
ныстар берілді. Президенттің жүйені ре-
формалау жөніндегі міндеттерін табысты 
іске асыру – ветеринарлық қауіпсіздік са-
ласындағы көптеген өзекті мəселелерді 
шешеді.

Қайырбек ТҰРСЫНБЕКОВ,
облыстық ветеринария 

басқармасының басшысы

Елдімекендердің жерлері – 3 миллион 264 
мың гектар. Өнеркəсіп, көлік, байланыс, ғарыш 
қызметі, қорғаныс, ұлттық қауіпсіздік жəне 
басқа да ауыл шаруашылығына арналмаған 
жерлер – 141 мың гектар. Ерекше қорғалатын 
табиғи аумақтардың жерлері, сауықтыру, ре-
креациялық жəне тарихи-мəдени мақсаттағы 
жерлер – 403 мың гектар. Орман қорының жер-
лері – 113 мың гектар. Су қорының жерлері – 
40 мың гектарды құрады.

Облыста босалқы жер қорынан жəне пай-
даланудан тыс қалған жерлерді ауыл шару-
ашылығы айналымына тарту жұмыстары жыл-
да жүргізіледі.

Былтыр ауыл шаруашылығы өндірісін да-
мыту үшін аудан əкімдіктерімен ауыл шару-
ашылығы айналымына босалқы жерлерден 
конкурстар арқылы жəне басқа да жолдармен 
жылдық жоспардағы 409,5 мың гектардың 
орнына нақты 527,6 мың гектар ауыл шару-
ашылығы жерлері тартылған, оның ішінде, 
8,5 мың гектар – егістік, 509,7 мың гектар – 
жайылым,  2,9 мың гектар – шабындық. Ай-
налымға тартудың жылдық жоспары 128,8 
пайыз ға орындалды.

Бұл тұрғыда Абай, Ақтоғай, Нұра, Шет ау-
дандарының əкімдіктері ауыл шаруашылығы 
айналымына тартумен белсенді айналысты, 
яғни, бұл аудандар бойынша онда жоспардың 
орындалуы тиісінше 132, 202, 123, 154 пайыз-
ды құрады.

Жер қатынастары басқармасы жер қойна-
уын пайдалану мақсатында 4493 гектар жер 
беру туралы 44 қаулының  жобасын дайын-
дады. Республикалық бюджетке аударуға жа-
татын ауыл шаруашылығы шығындарының 
сомасы 75 833 586 теңгені құрайды. Қорғаныс 
мұқтажы үшін жер учаскелерін беру бойынша 
3 қаулы жобасы дайындалды. Жер асты сула-
рын өндіру үшін жер учаскелерін беру бойын-
ша 2 қаулы жобасы дайындалды. 

Облыстың жергілікті атқарушы органының 
жер қойнауын пайдалану жөніндегі операция-
лардың салдарын жою жəне тексеру нəтиже-
лерін қабылдау жөніндегі комиссияны құру 
бойынша 112 ұсынысы мен шешімдерінің жо-
басы əзірленді, олардың негізінде жергілікті 
жерге 112 іссапар жүзеге асырылды.

Былтыр 658 мемлекеттік қызмет көрсетілді, 
қызметтер уақытылы, ескертусіз көрсетілді.

Өткен жылы шағын жəне орта бизнесті да-
мыту мақсатында 127 аукцион өткізілді, онда 
ауданы 90 гектар 198 жер учаскесі сатылды. 
Аталған учаскелерден бюджетке түсетін түсім-
дер сомасы 385 796 мың теңгені құрады.

Жеке тұрғын үй құрылысы үшін берілген 
жер учаскелерін пайдалану ерекше бақылау-
да. Облыс бойынша жеке тұрғын үй құрылы-
сы үшін азаматтарға есепті жылы 180 учаске 
берілді. Бүгінгі таңда облыс бойынша жеке 
тұрғын үй салу үшін жер учаскесіне кезекте 
тұрған адамдар саны 53 мыңнан асты. Осы 
орайда, азаматтарға өздерінің кезектілігін жа-
рия кадастрлық картада (https://map.gov4c.kz/

Жерді ұтымды пайдалану қажет
Былтырғы қорытынды бойынша облыс аумағы 23 миллион 905 мың гектарды құра-

ды. 2022 жылмен салыстырғанда өзгеріссіз қалды. Ауыл шаруашылығы мақсатындағы 
жерлердің ауданы 11 миллион 835 мың гектарды құрайды. Биылғы көрсеткіш бойынша 
босалқы жер қорындағы жер көлемі 6 миллион 216 мың гектарды құрап отыр.

egkn/) көруге болатындығын жеткіземіз. 
Бұдан басқа, басқарма есепті жыл ішінде 

жерді игеру, жерді ұтымды пайдалану, ұтым-
сыз пайдаланып жатқан жерлерді қайтару, жай-
ылымдық жерлер жəне тағы басқа да мəселе-
лер бойынша облыстың барлық аудандарында 
екі мəртеден халықпен кездесулер өткізді.

2023 жылы облыста елді мекендерді жай-
ылымдық жерлермен қамтамасыз ету жұ-
мыстары жалғасты. Халықты жайылымдық 
жермен қамтамасыз ету мəселесін шешу 
мақсатында 404 мың гектар аумақта бірлесіп 
пайдалану туралы меморандумдар жасалды. 
Абай ауданында – 19,6 мың гектар, Ақтоғай 
ауданында – 23 мың гектар, Бұқар жырау ауда-
нында – 5,6 мың гектар, Қарқаралы ауданында 
– 141,3 мың гектар, Нұра ауданында – 169 мың 
гектар, Осакаров ауданында – 17,3 мың гек-
тар, Шет ауданында – 16,7 мың гектар, При-
озерск қаласында – 6,2 мың гектар, Теміртау 
қаласында – 0,8 мың гектар, Шахтинск қала-
сында – 4,5 мың гектар.

243,5 мың гектар аумақта жайылымдарды 
басқару жəне оларды пайдалану жоспары не-
гізінде жəне басқа да жолдармен шалғайдағы 
жайылымдар ұйымдастырылды. Абай ауда-
нында – 55,1 мың гектар, Бұқар жырау ауда-
нында – 3,5 мың гектар, Қарқаралы ауданында 
– 182,9 мың гектар, Осакаров ауданында – 2 
мың гектар алаң бар.

Халыққа мал басын жаюы үшін 327,6 мың 
гектар жер ауылдық округ əкімдеріне уақытша 
өтеусіз пайдалануға берілді. Абай ауданында 
– 9 мың гектар, Ақтоғай ауданында – 70,9 мың 
гектар, Бұқар жырау ауданында – 10 мың гек-
тар, Нұра ауданында – 141,1 мың гектар, Шет 
ауданында – 96,6 мың гектар.

2 мың гектарға елдімекендердің шекара-
сын кеңейту бойынша жұмыстар жүргізілді. 
Абай ауданында 1 мың гектарға, Осакаров ау-
данында 400 гектарға, Балқаш қаласында 800 

гектарға.
Сонымен қатар, жер қатынастарын реттеу 

тек жер учаскелерін берумен шектелмейді. 
Жерді тиімді жəне ұтымды пайдалану мақса-
тында жер пайдаланушылар мен жер учаске-
лерінің меншік иелері қолданыстағы жер 
заңнамасының барлық нормаларын сақтауы 
қажет.

Былтыр Бұқар жырау жəне Осакаров ау-
дандарында шалғайдағы жайылымдарды ин-
фрақұрылыммен қамтамасыз етудің «Жайлау» 
пилоттық жобасы іске асырылды. Бұл пилот-
тық жоба суландыру құрылыстарын (ұңғыма-
лар, құбырлы жəне шахталық құдықтар, қазан-
дар), мал айдау трассаларын, мал тоқтайтын 
жəне суаратын алаңдарды, албарлар, ауыл ша-
руашылығы жануарларын айдап-бөліп жаюға 
арналған қашаларды, ауыл шаруашылығы жа-
нуарларын ветеринариялық өңдеуге арналған 
жармаларды, электр жəне жылу энергиясымен 
қамтамасыз етуге арналған құрылыстар мен 
объектілерді орнатуды қамтиды, сумен жаб-
дықтау объектілерімен, персоналдың маусым-
дық тұруына арналған құрылыстармен қамта-
масыз етіледі.  Жобалардың жалпы құны 126 
миллион 800 мың теңгені құрады.

Мемлекет басшысының  тапсырмасын 
орындау мақсатында былтыр облыс бойынша 
мемлекет меншігіне 542,9 мың гектар пайдала-
нылмайтын ауыл шаруашылығы мақсатындағы 
жерлер (15,5 мың гектар – егістік, 508,4 мың 
гектар – жайылым) қайтарылды. Оның 286,8 
мың гектары ерікті негізде, 170 мың гектары 
жер пайдалану мерзімінің аяқталуына байла-
нысты, 74,1 мың гектар сот шешімі бойынша, 
12 мың гектар басқа да жолдармен қайтарыл-
ды.

Облыс бойынша 2024 жылға арналған пай-
даланылмайтын жерлерді қайтару жоспары 
165 мың гектарды құрайды. 

Былтыр 5 сəуірде Мемлекет басшысы 
«Жер қатынастары саласындағы мемлекеттік 
көрсетілетін қызметтерді цифрландыру мəсе-
лелері бойынша Қазақстан Республикасы-
ның кейбір заңнамалық актілеріне өзгерістер 
мен толықтырулар енгізу туралы» Қазақстан 
Рес публикасының № 221-VII ҚРЗ Заңына 
қол қойды. Осы Заң арқылы, кенттерді, ауыл-
дарды, ауылдық округтерді қоспағанда, елді 
мекендер аумағында мемлекеттік қызметті 
қарау мерзімін 30 күнге дейін оңтайландыра 
отырып, жер учаскесіне құқықтарды элек-
трондық форматта берудің жаңа тəртібі ұсы-
нылды.

Жаңа тəртіпті іске асыру мақсатында жер, 
құқықтық, табиғи жəне өзге де кадастрлар-
дағы мəліметтерді қамтитын жылжымайтын 
мүліктің бірыңғай мемлекеттік кадастры-
ның ақпараттық жүйесі (Жария кадастрлық 
картасында) əзірленді. Осы жүйе арқылы 
қолданыстағы процестердің ашықтығына 
қол жеткізуге, қайталануды болдырмауға, 
жылжымайтын мүлік пен жер учаскелерін 
ресімдеуге байланысты бизнес-процестерді 
оңтайландыруға мүмкіндік ашылды.

Нұрлан ЛАМБЕКОВ,
облыстық жер қатынастары 

басқармасының басшысы 

43-21-55
Жарнама бөлімінің байланыс телефоны



Қарағандылық Давид Еф-
ремов жеңіл атлетикадан World 
Indoor Тour – Astana Indoor Meet 
турнирінің «Алтын» сериясында 
сәтті өнер көрсетті. Ол кедергілер 
арқылы 60 метр қашықтықты 7.59 
секундта бағындырып, Қазақстан-
ның жеке рекордын орнатты.

Ауқымды жарысқа әлемнің 45 елінен 
136 спортшы қатысқан. Оның ішінде әй-
гілі теннис шеберлері де бар.

Давид Ефремов ақтық сында сәт-
ті нәтиже көрсетіп, бұрынғы ең жоғары 
жетістік 7.62 секундты жаңартқан.  

World Indoor Тour – Astana Indoor Meet 
сериясының турнирі Азия құрлығында 
алғаш рет өтіп отыр. Жарыс жыл сайын 
әлемнің Бостон, Нью-Йорк, Мадрид, Лье-
вен, Торунь және Острава сынды жеті қа-
ласында ғана өтетінін айта кету керек.

● ЖЕҢІЛ АТЛЕТИКА

Жаңа рекорд –
жерлесімізде 

Петр Нерадовский – 1875 жылы дү-
ниеге келген. Туындылары әлемнің өнер 
сүйген қауымы көз тіккен көрмелерге 
қойылған біртуар қылқалам шебері. Ол 
көбіне портреттер салған. Жаһанға даңқы 
тараған классик жазушы Лев Толстойдың 
кескіндемесін көп салған деседі. Әсіресе, 
«Л.Н.Толстой рояльда» деген туындысы 
кеңінен таралған. Атақты жазушының 
шығармаларындағы образдардың да пор-
третін жасаған. Назарларыңызға ұсы-
нылып отырған портрет солардың бірі 
болуы әбден ықтимал. Бұл туынды облы-
стық бейнелеу өнері музейінде сақталған. 

– Туынды бұл музейге Мәскеу шебер-
ханаларының бірінен келді. Құнды мұра-
ның бірі. Петр Нерадовский жаңа заман 
жазушыларының, басқа да дарындардың 
бейнесін қағазға түсірген. Ол көбіне Лев 
Толстойдың портреттерін салған. Әсіре-
се, жазушының шығармаларындағы кей-
іпкерлердің иллюстрациясын жасаған, – 
деді облыстық бейнелеу өнері музейінің 
ғылыми қызметкері Айгүл Омарова. 

Петр Нерадовскийдің тағдырына ке-
летін болсақ, ҚарЛагта тұтқында болғаны 
туралы нақты дерек жоқ. Бірақ, Қараған-
дының тарихын зерттеген өлкетанушы 
Юрий Поповтың айтуынша, суретші Қар-
Лагқа қамалған. 

Сурет бейнелеу 
өнері мұражайынан

● БІР ТУЫНДЫНЫҢ ТАРИХЫ

Толстой 
кейіпкерлерін 
кескіндеген

Сталиннің дүрбелеңі кезінде 
ҚарЛагта тұтқында болған ұлы 
сурет шілердің туындыларын назар-
ларыңызға ұсынған едік. Тағдыр 
тамыры Қарағандының даласына 
жалғанған қылқалам шеберлерінің 
бірі һәм бірегейі – Петр Нерадов-
ский. Ол – Ресейдің график сурет-
шісі, өнертанушы ғалым, музей 
қызметкері, Императорлық акаде-
мияның суретшісі. 

Ерік НАРЫН,
«Ortalyq Qazaqstan»

● НЫСАНА КӨЗДЕУ

Жас мергендер
жарап тұр

Қарағанды қаласы мектеп-
терінің оқушылары интернаци-
оналист-жауынгерлер Кубогына 
пневматикалық мылтықпен ныса-
на көздеу бойынша XVIII дәстүрлі 
жарыста бақ сынасты. Оған 54 мек-
тептің мергендері қатысқан.

Жарыс регламентіне сай, тұрып, тізер-
леп және жатып ату бойынша бес рет оқ 
атуға мүмкіндік берілді.  

Әр түрлі деңгейдегі үш нысананы 
атып құлату қызықты өрбіді. 

Кубок Бауыржан Момышұлы атын-
дағы мектептің мергендеріне бұйырды. 
Екінші орынға Қаныш Сәтбаев атын-
дағы гимназияның спортшылары, үшінші 
орынға № 53 мектеп-лицейі оқушылары 
жайғасты.

Б.Момышұлы атындағы мектеп 
оқушысы Арыстан Жиенов 116 ұпай жи-
нап, жеке есепте жеңімпаз атанды. 

– Жеңіске жетіп, интернационалист- 
жа уынгерлер Кубогын жеңіп алғаны-
мызды мақтан тұтамыз. Біздің мектеп 
Кеңес Одағының Батыры Бауыржан Мо-
мышұлының есімімен аталады. Тиісінше, 
біз де патриот болып өсіп келеміз, – деді 
Арыстан Жиенов.

● ТЕННИС

Турнир жалауы
желбіреді

Қарағанды қаласында өтіп 
жатқан ITF – J60 сериясы KA-
RAGANDA OPEN 1 Халықаралық 
тен нис турнирінде 100-ден астам 
спорт шы өнер көрсетуде. 

Жарыс 6 күнге созылады. Додада Қа-
зақстан, Ресей, Өзбекстан, Беларусь, Қы-
тай және Чехия спортшылары бақ сынау-
да. Негізгі кестеде қарағандылықтар Яна 
Ким мен Родион Трайгель ойнайды. 

– Қарағандының корттары – өте ың-
ғайлы және ішкі жағдайы да жоғары. 
Сон дықтан, турнирді осында өткізіп жа-
тырмыз. 15-17 жас аралығындағы тен-
нисшілер жеке және жұптық жарыстарда 
өнер көрсетеді. Бұл – шетелдіктер мен 
жергілікті спортшылар үшін өз деңгей-
лерін көрсетуге жақсы мүмкіндік. Жарыс 
Juniors санатында әлемдік рейтингте кө-
терілуге мүмкіндік береді, – дейді турнир 
директоры Дина Нұрпейісова.

Шараны облыстық мәдениет, архивтер 
және құжаттама басқармасы басшысының 
орынбасары Ерлан Нілдібаев құттықтау 
сөзімен ашты. Басқарма басшысы Ер-
кебұлан Жұмакеновтің арнайы құттықтау 
хатын табыстап, иығына шапан жапты. 

Сүйіндік Жұмабайұлының өмірі мен 
шығармашылығы туралы «Saryarqa» теле-
арнасы ұсынған бейнежазба да көпшілікті 
бей-жай қалдырмады. Жазушы өмірінен 
бірқатар құнды деректі жайып салды. 

Кездесуге жазушының еңбек жолдары 
бір арнада тоғысқан, қадірлі әріптестері 
де арнайы келді. Атап айтсақ, Қазақстан-
ның Құрметті журналистері Аман Жанғо-
жин, Әли Тойжігіт, Сағат Батырхан және 
басқа да құрметті қонақтар есті естелік-
терімен бөлісті. Сүйіндік Жұмабайұлы-
ның қаламға адалдығы, азаматтығы мен 

● ЖАЗУШЫ, ЖУРНАЛИСТ СҮЙІНДІК ЖАНЫСБАЙ – 75 ЖАСТА

«Сайрандап еркін өскен
ұланың ем...»

Биыл «Орталықтың» ардагері, жазушы, сатирик, Қазақстан Жазушылар 
одағының мүшесі Сүйіндік Жанысбай 75 жасқа келіп отыр. Осыған орай об-
лыс аумағында түрлі форматтағы шаралар басталды. Соның алғашқысы – 
Абай атындағы облыстық балалар кітапханасында өткен оқырмандармен кез-
десу кеші. Кездесу облыстық мәдениет, архивтер және құжаттама басқармасы 
қолдауымен ұйымдастырылған.

Жәлел ШАЛҚАР,
«Ortalyq Qazaqstan»

іскерлігі хақында тұшымды пікірлерін 
ортаға салды. Қызықты оқиғалар да на-
зардан тыс қалған жоқ. 

Әбілқас Сағынов атындағы Қара ғанды 
техникалық университеті Ш.Құдайбер ді-
ұлы атындағы үштұғырлы тілдер орталы-
ғының қызметкері Амангелді Жүнісбеков 
те қаламгердің сан қырлылығын тілге тиек 
етіп, денсаулық, қаламына қуат тіледі.  

Кездесудің сұрақ-жауап бөлігінде ба-
лалар жазушыға сұрақтар қойып, оның ба-
лалық шағына саяхат жасағандай болды. 

Сүйіндік Жұмабайұлы барлық қалам 
иелері сынды әдебиеттегі жолын өлең 
жазудан бастаған. Мектеп қабырғасында 
оқып жүргенде-ақ өлеңдері жариялана 
бастаған. Бұл туралы да кеш иесі өткенін 

тебірене еске ала отырып, әңгімелеп берді.  
Жас оқырмандар Сүйкеңнің «Туған 

жер» тақырыбындағы жырларынан үзінді 
оқығанда автордың өзі толқып отырды. 
Кез келген қаламгер үшін мұнан асқан 
бақыт бар ма?.. 

Жазушы зертханасына үңілсеңіз, түр-
лі жанрдағы қалам сілтеуіне куә боласыз. 
Атап айтсақ, поэзия, публицистика, сати-
ра, проза бағытында аянбай ұзақ жыл тер 
төгіп, қазақ әдебиетіне қалтқысыз қызмет 
етті. Атақ, мансапқа қызыққан жоқ. Сол 
биязы қалпынан танбай, бар сырын қара 
сиядан ақ қағазға төкті. Оны біз жазушы-
ның жарыққа шыққан 30-дан астам кіта-
бынан көреміз. Ал, аударма саласындағы 
еңбегі – бір төбе. 

– Алтайлық авторлардың «Алтай ерте-
гілері» кітабын аудардым. Себебі, алтай-
лықтардың бізге ұқсастығы көп. Тілінде, 
дүниетанымында, наным-сеніміндегі 
бір шама сәйкестікті байқадым. Олар да 
Алтайды түрік жұртының атамекені деп  

есептейді. Сондықтан, осы ертегілердің 
қазаққа берері мол деп есептеймін. Мұн-
да әр қазақ баласын қызықтырып жүрген 
біраз сұраққа жауап бар, – дейді Сүйіндік 
Жұмабайұлы.

Сонымен қатар, кеш иесі қазіргі көр-
сем аударма жөніндегі пікірін де іркіп 
қалған жоқ. Оның түрлі эмоцияға толы, 
әзіл мен қағытпа әңгімелері, ел аузынан 
жиғандары да баршылық.  «Ақылбайдың 
ала қабын» келешекте әзілдермен то-
лықтыратынын айтады. Кейіннен шыққан 
«Білгенге маржан» атты танымдық еңбек-
тен көп мағлұмат аласыз. «Тұзақ», «Өкіл 
әке» атты аудармаларынан өмірді көресіз. 
Ал, фотожурналист Валерий Петуховпен 
бірігіп, қазақ, орыс, ағылшын тілдерінде 
шығарып жатқан қазыналы Қарағанды 
туралы фотоальбомының кейінгі томын 
жұртшылық асыға күтіп отыр.

Бұдан бөлек, жазушы отауының ұйыт-
қысы, балаларының ардақты анасы, сүй-
ікті жары, қазақ телевизиясының ардагері 
Нұрғайым Әліпбекова да осы кештің ар-
найы қонағы болғанын атап айтқан жөн. 

Тағылымды кеште әуелете ән де шы-
рқалды, күмбірлете күй де тартылды. 

Кездесу соңында кітапхана басшы-
сы Баян Қуанышқызы қаламгерге алтын 
уақытын қиып келгені үшін алғыс ай-
тып, шығармашылық табыс тіледі. Ұжым 
атынан Алғыс хат пен естелік сыйлық та-
быстады.

Сурет ұйымдастырушылардікі

Мәдени шараны «Арқа» айтыс ақын-
дары мен жыршы-термешілер мектебі ұй-
ымдастырып отыр. 

– Былтыр Кенесары бабамыздың 220 
жылдығына орай жыршылар байқауын 
өткізгенбіз. Жас жыршыларымыз Доскей 
Әлімбайдың «Хан Кенесін», Нысанбай 
жыраудың «Кенесары-Наурызбай» даста-
нын жырлаған еді. Өте жоғары деңгейде 
өнер көрсетті дей аламыз. Биыл да Бөрі 
батырдың ұрпақтарымен бірігіп, Жәкен 
Байтуовтың дастанын насихат етіп оты-
рмыз. Бұл іс-шарамыз арқылы ақынды 
да, батырды да ұлықтай алдық, – дейді 
айтыс кер ақын Айтбай Жұмағұлов.

Жыршылар сайысына өңіріміздегі 
отыздан астам өрен қатысып, бақтарын 
сынады.  

Жыршы, профессор Ерболат Шалды-
беков Астанадан арнайы келіп қатысып, 
қазылар алқасына төраға болды. Белгілі 
профессор сайыстың қорытынды кезеңін-

● БАЙҚАУ

Жүлдеге жылқы тігілді
Қарағандыдағы «Достық» үйінде халық ақыны Жәкен Байтуовтың «Бөрі 

батыр» дастанын жырлаудан облыстық жыршылар сайысы өтті. Ақын да, ба-
тыр да ұлықталған бұл байқаудың басты ерекшелігі мынада: екі аталымнан 
үздік шыққан қос жеңімпаздың жетегіне жылқы байлады.

Қасымхан БҮРКІТҰЛЫ,
«Ortalyq Qazaqstan»

де Арқадағы жас жыршылардың тала-
бына таңданысын білдіріп, жыршы-тер-
мешілер мектебіне сәттілігін тіледі.

Байқауға бас демеуші болған Аян 
Қиынбеков әулетінің атынан екі жылқы 
және 1 миллион теңге қаражат берген. Бо-
тақара руханият қосымша білім беру ор-
талығының оқушысы Виктория Аленина 
байқаудың аспаппен жырлау аталымында 
қатарластарынан басым түсіп, бас бәйгеге, 
яғни, жүлдеге тігілген жылқыға ие болды. 
Ал, дастанды мәнерлеп оқу номинация-
сында Қасым Аманжолов атындағы ба-
лалар музыка мектебінің оқушысы Кәміл 
Тілеуқабыл озық шығып, екінші жылқы-
ның иесі атанды. Байқауға қатысқан басқа 
да жүлделі орын алған өнерлі өрендерге 
ақшалай сыйлық үлестірілді. Мұнымен 
қоса, облыстық білім басқармасы ауыл-
дың үш баласына Көкшетаудағы «Балдәу-
рен» республикалық оқу-сауықтыру орта-
лығына жолдама табыстады.

«Алғаш рет ат мініп тұрмын. Үйдегі 
ата-анам қатты қуанатын болды. Қазақ 
халқы құрметтілерге ат мінгізеді ғой. 

Соны жақсы ырымға балап тұрмын. Жыр-
шы-термешілер сайысына үнемі қатыса-
мын. «Бөрі батыр» дастанын домбырамен 
орындап бердім. Бүгінгі өнерім қазылар 
алқасының, көрермендердің көңілінен 
шыққанына аса қуаныштымын», деген 
әсерімен бөлісті байқау жеңімпазы Вик-
тория Аленина.

Ұйымдастырушылар ұрпаққа рухани 
азық, жыр думан сыйлаған Бөрі батыр ұр-
пақтарына алғысын жеткізді. Бас демеуші 

Аян ақсақал да ақ батасын жаудырды.
– Біз бабамызды осылай ұлықтайық 

деп шештік. Ас пен тойдан гөрі осын-
дай ұрпаққа игілігі бар дүние жасағымыз 
келді. Бөрі бабамыздың батырлығы осы 
бүлдіршіндердің бойына дарысын! Іс-ша-
раны ұйымдастырған Айтбай Ботпайұлы 
бастаған азаматтарға ерекше ризамын! – 
деп ақ тілегін білдірді.

Сурет ұйымдастырушылардікі


	1-1
	1-2
	1-3
	1-4

